
ა) ზუსტი და საბუნებისმეტყველო მეცნიერებათა ფაკულტეტი, თბილისის სახელმწიფო
უნივერსიტეტი, ჭავჭავაძის პროსპექტი 3, 0179, თბილისი, საქართველო.

ბ) ნიუ იორკის კოლეჯის თეორიული ფიზიკის ცენტრი, ნიუ იორკის უნივერსიტეტი,
ბრუკლინი, ნიუ იურკი, 11201, აშშ.

გაზომილია K+ იონების He ატომებთან დაჯახების დროს რეალიზებული გადამუხტვის,
იონიზაციის, წაგლეჯვის ( ელექტრონის დაკარგვა დამჯახებელი იონის მიერ) და აგზნების
კვეთების აბსოლუტური მნიშვნელობები დამჯახებელი იონების 0.7 – 10 კევ ენერგიის
ინტერვალში. პროცესთა სრული კვეთების გაზომვისას გამოყენებულია ჩვენს მიერ
გაუნჯობესებული განივი ელექტრული ველის მეთოდი, ხოლო სხვადასხვა არადრეკად
არხთა აგზნებისა და მათი დიფერენციალური კვეთების მნიშვნელობები მიღებულია
დაჯახებითი სპექტროსკოპიის გამოყენებით, რომელიც ენერგეტიკულ დანაკარგთა
სპექტრების გაზომვას ეფუძნება.

აღნიშნული წყვილის ექსხპერიმენტული მონაცემებზე დაყრდნობით და კორელაციური
დიაგრამის გამოყენებით დადგენილია გადამუხტვის, იონიზაციის და წაგლეჯვის პროცესთა
მექანიზმები, კერძოდ დადგენილია, რომ: გადამუხტვის პროცესი წარიმართება ელექტრონის
ჩაჭერით კალიუმის ატომის ძირითად მდგომარეობაში და რეალიზდება შემდეგი არხით K+

(3p6)  + He (1s2) → K (4s) + He+ (1s).; იონიზაციის მექანიზმი დაკავშირებულია
კვაზიმოლეკულური ავტოიონიზაციური დონეების დაშლასთან, ხოლო წაგლეჯვის
მექანიზმი - ადიაბატური თერმის უწყვეტ სპექტრში გასვლით. დაჯახებითი
სპექტროსკოპიის გამოყენებით, ენერგეტიკულ დანაკარგთა სპექტრებში,
დამზერილია ჰელიუმის ატომის მაღალი აგზნებული მდომარეობები ( ორ
ელექტრონიანი აგზნება). გამოვლენილია კავშირი არადრეკად არხთა აგზნების
ალბათობის ზრდასა და დამჯახებელი იონის გაბნევის კუთხეს შორის. ახსნილია
კალიუმის ატომისა და იონის 4p მდომარეობის დასახლებათა მსგავსობა და აგზნების
კვეთის მცირე სიდიდე.


